Жезқазған аумақтық кәсіподақ ұйымының Кәсіподақтың
XIV съезінің шешімдері тұрғысында кәсіподақ мүшелерінің
әлеуметтік-еңбек құқықтары мен мүдделерін қорғау жөніндегі
аудандық және қалалық, бастауыш кәсіподақ ұйымдары
қызметінің тиімділігін арттыру жөніндегі жұмысы туралы
АҚПАРАТ 

Жезқазған аумақтық кәсіподақ ұйымы 2020 жылғы 1 қаңтардағы жағдай бойынша, жалпы саны 22 591 кәсіподақ мүшесімен 4 қалалық (Жезқазған, Сәтбаев, Балқаш, Қаражал), 4 аудандық (Ұлытау, Жаңаарқа, Шет, Ақтоғай) және 298 бастауыш кәсіподақ ұйымдарын біріктіреді.  
Кәсіподақ Жарғысының ережелерін басшылыққа ала отырып, аумақтық ұйымның сайланбалы органдары кәсіподақ мүшелері – аймақтағы білім саласы қызметкерлерінің әлеуметтік-еңбек құқықтары мен мүдделерін қорғау жөніндегі қызметтерін арттыруға, кәсіподақ ұйымдарын ұйымдастырушылық нығайтуға бағытталған төменгі кәсіподақ органдарын басқару мен олардың қызметін үйлестіру жөнінде нақты жұмыс жүргізеді. 
Аумақтық кәсіподақ ұйымының жұмыс жоспарына сәйкес 2018-2020 ж.ж. ішінде алқалы органдардың отырыстарында қалалық және аудандық, бастауыш  кәсіподақ ұйымдарының қызметтеріне қатысты есептер мен ақпараттар тыңдалды.  
Кәсіподақ ұйымдарының негізгі жұмыс бағыттарының бірі әлеуметтік әріптестікті әрі қарай дамыту, кәсіподақ мүшелерінің еңбек құқықтары мен мүдделерін қорғау, жұмыс орындарында еңбекті қорғау және еңбек қауіпсіздігінің мәселелері болып табылады. 
Кәсіподақ ұйымдарында ХІV съездің шешімдерін, Қазақстандық салалық білім және ғылым қызметкерлері кәсіподағының 2019-2024 жылдарға арналған қызметінің Бағдарламасын түсіндіру жөнінде мақсатты бағытталған жұмыс жүргізіледі. 

Әлеуметтік әріптестік
Қарағанды облыстық Білім басқармасы, «Атамекен» ҚР ҰКП облыстың кәсіпкерлер палатасы және салалық білім және ғылым қызметкерлері кәсіподағының Жезқазған аумақтық кәсіподақ ұйымының арасында 2018-2020 жылдарға арналған әлеуметтік әріптестік туралы Келісім жасалған. Аймақтағы 292 бастауыш кәсіподақ ұйымында ұжымдық шарт жасалған. 
Әлеуметтік әріптестік туралы Келісім аясында кәсіподақ мүшелері қалыпты еңбек жағдайын жасау, жалақының, шәкіртақының уақытында төленуі, жұмыс уақыты мен тынығу уақытының бақылануы жөнінде жеңілдіктермен және кепілдіктермен қамтамасыз етілген. 
Аймақтағы білім беру ұйымдарында жұмыстарынан айрылған немесе ақысыз демалысқа шығуға мәжбүр болған қызметкерлер тіркелмеген. Осыған орай, әлеуметтік әріптестік туралы аумақтық келісімге қосымша келісім жасау қажеттігі туындаған жоқ. 
Аумақтық ұйымның жергілікті атқарушы органдармен бірлесіп жүргізген жұмыстарының нәтижесінде, педагог қызметкерлерге коммуналдық қызметке және отын алуға шығындарын жабуға бір білім қызметкері үшін 8000-25500 теңге шамасында қаражат бөлінеді. Соның ішінде: Жезқазған қаласының айналасындағы ауылдық  елді мекендерде – 25500 теңге, Ұлытау ауданында -10000 теңге, Жаңаарқа ауданында – 8500 теңге. 2019 жылдан бастап  аудан әкімдігімен келіссөздер жүргізу нәтижесінде, ұзақ жылдар бойы коммуналдық қызмет төленбеген Шет ауданында бұл қызметтер төлемі басталды. 
COVID-19 вирусының нәтижесінде төтенше жағдайға байланысты, аумақтық кәсіподақ ұйымдары мен филиалдар әлеуметтік әріптестік туралы келісімге сәйкес кәсіподақ мүшелеріне әлеуметтік қолдау және материалдық көмек көрсету жөнінде жұмыс жүргізді.  
Төтенше жағдай кезінде әлеуметтік қолдауға мұқтаж білім ұйымының қызметкерлері мен ардагерлері де назардан тыс қалмады, оларға азық-түлік, антисептиктер, маскалар берілді. Білім беру ұйымының 874 отбасына және ардагерлерге жалпы сомасы 5 098 000 теңге қаржылық және әлеуметтік көмек көрсетілді.

Қызметкерлерді құқықтық қорғау 
Кәсіподақ органдарының қызметіндегі басымды бағыт кәсіподақ мүшелерін құқықтық қорғау болып табылады.  Аумақтық кәсіподақ ұйымының штатында құқықтық қызметкер лауазымы көзделген. Аудандық және қалалық филиалдарда құқықтық мәселелер туындаған кезде филиал басшылары оларды аумақтық ұйымның заңгерімен бірлесіп шешеді. Кәсіподақ мүшелерінің еңбек қатынастары саласында құқықтық сауаттылығын арттыру жұмысы жүргізіледі, нәтижесінде жыл сайын құқықтық көмекке жүгінушілер саны көбейіп отыр. Аумақтық ұйымға түсетін өтініштердің көбі еңбек құқықтарын бұзушылық және еңбек қатынастарын рәсімдеу, еңбекке ақы төлеу, жұмыс уақыты мен тынығу уақыты, аттестаттау, біліктілік талаптарына сәйкестік және т.б. мәселелер. 
2018-2020 ж.ж. аудандық комитет еңбек туралы заңнаманың қадағалануы бойынша 156 тексеру жүргізіп, 46 бұзушылық анықталды. 2018-2020 ж.ж. кәсіподақ мүшелерінің негізінен еңбек қатынастарына қатысты 213 жазбаша өтініштері қаралды. Жеке қабылдауда 94 өтініш қаралды. Барлық бастауыш кәсіподақ ұйымдарында жеке еңбек дауларын қарау жөнінде тұрақты келісу комиссиялары жұмыс жасайды.
Кәсіподақ мүшелерінің құқықтарын қорғау мақсатында, кәсіподақ өкілдері сот мәжілістеріне қатысып, сондай-ақ талап арыздарын құруға көмектеседі. Мысалы, 2018 жылы Шет ауданындағы сот мәжілісіне аумақтық кәсіподақ заңгері Д.Жақыпбек сот құжаттарын әзірлеуге жәрдем берді. Заңсыз жұмыстан шығарылған мұғалім сот тәртібінде лауазымына қайта оралып, мәжбүр болған жұмыстан қалған уақытына өтемақы өндірілді. 
2019 жылы Балқаш қаласының заңсыз жұмыстан шығарылған оқытушысы, аумақтық кәсіподақтың қатысуымен колледж басшылығымен келіссөздер жүргізу жолымен лауазымына қайта тағайындалды.
Аумақтық кәсіподақ ұйымының көмегімен Қарағанды облыстық еңбек инспекциясына шағымданып, Шет ауданының мұғаліміне аудандық білім бөлімінің орталықтандырылған бухгалтериясы тарапынан заңсыз төленбеген іссапар шығындары толығымен қайтарылды.
Аумақтық кәсіподақ ұйымының құқықтық қызметінің көмегімен 2019-2020 ж.ж. Ұлытау ауданының мұғаліміне жалақының уақытында төленбеу фактілері оңынан шешіліп, Шет ауданының мектеп директорына заңсыз төленбеген жәрдемақы мәселесін шешуде көмек көрсетілді. Осы ауданның аудандық сотында, білім беру ұйымдарында жұмыс жасайтын (көлік жүргізушілері, электрик және басқалары), біліктіліктері бар қызметкерлерге  жыл сайынғы еңбек демалыстарына сауықтыру жәрдемақысын төлеу мәселесі шешілді. Зиянды заттармен жұмыс істейтін техникалық персонал үшін жыл сайынғы ақылы еңбек демалыстарына қосымша 6 күн қосылды.  

Еңбекті қорғау және қауіпсіздік техникасы
Кәсіподақтың аумақтық ұйымы білім беру ұйымдарында еңбек қауіпсіздігі және еңбекті қорғау мәселелері бойынша мақсатты бағытталған жұмыс жүргізеді. 298 білім беру ұйымында техникалық еңбек инспекторлары тағайындалған және өндірістік Кеңестер жұмыс жасайды. 
2019 жылы кәсіподақтың Салалық Кеңесінің техникалық еңбек инспекциясы аймақтағы еңбекті қорғау жәнееңбек қауіпсіздігі бойынша қоғамдық еңбек инспекторларымен семинар өткізіп, оның жұмысына 250 қоғамдық инспекторлар, сондай-ақ аудандық және қалалық кәсіподақ комитеттерінің төрағалары қатысты.  
Бүкіләлемдік еңбекті қорғау күні аясында жыл сайын білім беру ұйымдарында техникалық еңбек инспекторларының жұмысын ұйымдастыру мәселелері бойынша байқаулар өткізіледі. 2020 жылы «Үздік техникалық еңбек инспекторы» байқауы өтті.
Кәсіподақ ұйымдарына қоғамдық инспекторлардың жұмысында тәжірибелік және әдістемелік көмек көрсету мақсатында, 2018-2019 ж.ж. аумақтық кәсіподақ ұйымының мамандары Балқаш, Сәтбаев, Қаражал, Жезқазған қалаларының, Шет, Ақтоғай, Жаңаарқа, Ұлытау аудандарының білім беру ұйымдарының қызметін тексеріп, анықталған кемшіліктерді жою жөнінде білім беру ұйымдарының басшыларына ұсыныстар жіберілді. 
Кәсіподақ активінің құқықтық сауаттылығын арттыру мақсатында аудандық және қалалық ұйымдарда жүйелі түрде оқыту семинарлары жүргізіліп, оларға әдістемелік көмек көрсетіледі. ҚР «Педагог мәртебесі туралы» Заңын, қолданыстағы еңбек заңнамасын түсіндіру жөнінде 27 семинар-кеңес өткізілді.  
Сонымен қатар, аумақтық кәсіподақ ұйым жұмысында шешілмеген бірқатар мәселелер де бар. 
Ақтоғай ауданында және Қаражал қаласының айналасындағы ауылдық елді мекендерде жұмыс жасайтын педагогтар үшін көптеген жылдар бойы отын алуға өтемақы төленбейді, жергілікті билікпен келіссөздер тиісті нәтиже бермей отыр. 
Шет ауданының білім бөлімі мен аудандық білім және ғылым қызметкерлерінің кәсіподақ ұйымы арасында аудандық білім бөлімінің басшысы қол қоюдан бас тарту себебімен әлеуметтік әріптестік туралы жаңа келісім жасалмаған.
Көрсетілген кемшіліктерді жою мақсатында аумақтық кәсіподақ комитетіне жергілікті атқарушы органдармен және әлеуметтік серіктестермен жұмысты жандандыру қажет.  

